
# 408 01 / თებერვალი /
2017 წ.

   

  შპ ს   „ ქ .   ბათუ მის  რე სპუ ბლიკური   კლინი კური   ს ა ა ვ ადმყოფოს“   მი ერ
გ ანხორცილებული   გ ა მ არტ ივე ბული   შე ს ყ იდვის   მ ართლზომიერ ად   ცნობის   შე ს ახ ე ბ

 

აღწერილობითი ნაწილი

1. ინფორმაცია მომართვის თაობაზე

სახელმწიფო შესყიდვების სააგენტოში (შემდგომში – სააგენტო) 2017 წლის 27 იანვარს წარმოდგენილ იქნა შპს „ქ.
ბათუმის  რესპუბლიკური  კლინიკური  საავადმყოფოს“  SMP170000334  მომართვა,  რომლითაც  შემსყიდველი
ორგანიზაცია  ითხოვს  გადაუდებელი  აუცილებლობის  საფუძველზე  განხორციელებული  გამარტივებული
შესყიდვის მართლზომიერად ცნობას.

2. შესყიდვის ობიექტი

მომართვის მიხედვით, შემსყიდველმა ორგანიზაციამ 2017 წლის 26 იანვარს განახორციელა ენდოპროტეზების (CPV
33100000  სამედიცინო მოწყობილობები) შესყიდვა.

3. შემსყიდველი ორგანიზაციის დასაბუთება

შემსყიდველი ორგანიზაციის განმარტებით, ენდოპროტეზების შესყიდვის მიზნით შპს „ქ. ბათუმის რესპუბლიკური
კლინიკური საავადმყოფოს“ მიერ 2017 წლის 3 იანვარს გამოცხადებული SPA170000039 ელექტრონული ტენდერი
უშედეგოდ დასრულდა. საავადმყოფოს 2017 წლის 26 იანვარს მიმართეს პაციენტებმა, რომელთაც ესაჭიროებოდათ
გადაუდებელი  ენდოპროტეზირების  ოპერაცია.  შემსყიდველ  ორგანიზაციას  არ  გააჩნდა  სათანადო  სამედიცინო
მანიპულაციების  შესასრულებლად  საჭირო  ტრავმატოლოგიური  მასალა,  მითითებული  მასალის  შესყიდვის
განუხორციელებლობის  ან  დაყოვნების  შემთხვევაში  არსებული  პაციენტებისათვის  შეუძლებელი  იქნებოდა
სრულყოფილი მკურნალობის ჩატარება, რაც საფრთხეს შეუქმნიდა მათ ჯანმრთელობასა და სიცოცხლეს.

4. დაინტერესებული პირ(ებ)ის მოსაზრება

საგულისხმოა,  რომ  დაინტერესებულ  პირებს  მოცემულ  საკითხთან  დაკავშირებით  სისტემის  SMP  მოდულში  არ
გამოუხატავთ მოსაზრება.

სამოტივაციო ნაწილი

5. შემაჯამებელი დასკვნა

სააგენტომ  იმსჯელა  შემსყიდველი  ორგანიზაციის  მომართვაზე,  შეაფასა  მასში  მითითებული  ინფორმაცია  და
დაადგინა, რომ იგი აკმაყოფილებს სახელმწიფო შესყიდვების სააგენტოს თავმჯდომარის 2015 წლის 17 აგვისტოს
№ 13  ბრძანებით დამტკიცებული  „გამარტივებული  შესყიდვის  კრიტერიუმებისა და  გამარტივებული  შესყიდვის
ჩატარების წესის“ მოთხოვნებს.

6. სააგენტოს შეფასება

სააგენტო  მიიჩნევს,  რომ  შემსყიდველი  ორგანიზაციის  მიერ  განხორციელებული  შესყიდვა  წარმოადგენდა
გადაუდებელ  აუცილებლობას,  რამდენადაც,  როგორც  მომართვიდან  ირკვევა,  შემსყიდველმა  ორგანიზაციამ
სატენდერო  პროცედურების  საშუალებით  ვერ  განახორციელა  ზემოაღნიშნული  საქონლის  შესყიდვა.  ამასთან,
შესყიდვის  დაყოვნების  ან  განუხორციელებლობის  შემთხვევაში,  შპს  „ქ.  ბათუმის  რესპუბლიკურ  კლინიკურ
საავადმყოფოს“ არ ექნებოდა საშუალება სრულყოფილად გაეწია სამედიცინო მომსახურება პაციენტებისათვის, რის
გამოც საფრთხე შეექმნებოდა პაციენტების ჯანმრთელობასა და სიცოცხლეს.

ამასთან,  სააგენტო  მოუწოდებს  შემსყიდველ  ორგანიზაციას,  რომ  მან  სახელმწიფო  შესყიდვები  განახორციელოს
„სახელმწიფო  შესყიდვების  შესახებ“  საქართველოს  კანონის  მოთხოვნათა  განუხრელი  დაცვით,  რათა
უზრუნველყოფილ  იქნას  შესყიდვებისათვის  განკუთვნილი ფულადი  სახსრების  რაციონალური და  გამჭვირვალე
ხარჯვა, კონკურენტული და არადისკრიმინაციული გარემოს შექმნით.

სარეზოლუციო ნაწილი

სააგენტომ  იხელმძღვანელა  სახელმწიფო  შესყიდვების  სააგენტოს  თავმჯდომარის  2015  წლის  17  აგვისტოს № 13
ბრძანებით  დამტკიცებული  „გამარტივებული  შესყიდვის  კრიტერიუმებისა  და  გამარტივებული  შესყიდვის
ჩატარების წესის“ მე7 მუხლის პირველი და მე11 პუნქტებით და დაადგინა:

1.  მართლზომიერად  იქნეს  ცნობილი  შპს  „ქ.  ბათუმის  რესპუბლიკური  კლინიკური  საავადმყოფოს“  მიერ
განხორციელებული გამარტივებული შესყიდვა.

2. ეს განკარგულება შეიძლება გასაჩივრდეს მისი ოფიციალური გაცნობის დღიდან ერთი თვის ვადაში, თბილისის
საქალაქო სასამართლოს ადმინისტრაციულ საქმეთა კოლეგიაში  (ქ. თბილისი, დ.  აღმაშენებლის ხეივანი მე12 კმ.
№6), კანონმდებლობით დადგენილი წესით. 
 
 
 
 

 

თავმჯდომარე ლევან რაზმაძე


